一句話e 啟示    作者:林貞夙
   台語e俗語，ga孽詰阿話是有千句，百句e話，每一句話攏有伊e含義，ga做人e道理佇內底，親像好天就存雨來糧，拍斷手骨顛倒勇，做雞著tsheng ，做人著扳，食緊弄破碗，心歹無人知，嘴歹上厲害，足濟，足濟e俗語，乎咱逐工佇例日常生活中攏e當好好來應用，來對照，乎咱一世人be去乎伊腳步踏差去。

   阿媽自舊年開始定定說一句話：「人若干願做牛，m驚e無犁通拖」。tu-tu開始聽e時陣，並無什麼感覺，嘛無知意思，但是對今年開始油、米，日常用品，攏起大價，阿媽就定定說：「逐家人攏愛khah儉e」ga阿爸、阿母說：「錢歹賺，囝仔小漢」這嘛逐項物件攏起價，錢m通黑白開，儉仔儉仔用，尤其是這e囝仔，那無養成勤儉e習慣，大漢就會「骨力吃，pan tua做」親像這嘛e少年囝仔，小錢m願賺，大錢擱賺be倒，甘願死坐活吃，說什麼時機歹，找無頭路，艱苦e不去做，少錢嘛m做，古早人定定佇例說：「加減賺，ka be貧」。阿媽ga阮說：「lin這嘛逐工開始愛鬥作家內事」小漢就愛訓練手骨力，做乎伊慣勢，大漢才khut e落去。

  雖然這嘛頭路歹找，m擱「人若干願做牛，m驚e無犁通拖」。有酒矸通賣bo，歹銅，舊錫，薄仔紙通賣bo，檢字紙這種頭路是甭本錢e生理，聽e講這是賺錢沒人知e喔！卡早阮阿母囝仔時代e厝邊一傢伙仔三e人，攏做這種甭本錢e頭路，雖然是真艱苦，m擱賺卡買一間樓阿厝。

阿媽透早攏出去運動，最近那運動轉來就kua甲大gua小gua，有塑膠矸仔，嘛有舊報紙，也有紙皮仔，伊就ga阮講，出去e時陣，那看著這e物件就順煞拾轉來，亦通好做環保，擱有錢通賺，「真是一兼二顧，摸蜆兼洗褲」。

  所以「人若干願做牛，m驚e無犁通拖」，一句話對我e啟示尚大，因為我這嘛逐工入門e時陣，甲阿嘛媽共款大gua小gua，隨手做環保，擱有通賺但薄仔所費，通好來買尪仔冊，甲鉛筆，而且e當減輕阿爸，阿母e負擔，阿媽說這叫做「骨力吃力，ban-tua吞lua」。

